	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 25-Ի N 821 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1.
	Անհրաժեշտությունը. 

	
	«Հայաստանի Հանրապետության կառավարության 1998 թվականի դեկտեմբերի 25-ի «Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» N 821 որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունումը պայմանավորված է Հայաստանի Հանրապետության դիվանագիտական ներկայացուցչություններում կամ հյուպատոսական հիմնարկներում անձնագիր տրամադրելու կամ փոխանակելու գործընթացի և ժամկետների հստակեցման անհրաժեշտությամբ: 
         Մշակված նախագծում օտարերկյա պետություններում Հայաստանի Հանրապետության  դիվանագիտական ներկայացուցչություններից կամ հյուպատոսական հիմնարկներից Հայաստանի Հանրապետության  քաղաքացու անձնագիր տանալու կամ փոխանակելու դիմումներն ու փաստաթղթերը ՀՀ ԱԳՆ ներկայացնելու և ՀՀ ԱԳՆ կողմից ՀՀ դիվանագիտական ներկայացուցչություններին և հյուպատոսական հիմնարկներին  տպված անձնագրերն ուղարկելու ժամկետների նմանօրինակ բաժանումը կատարվել է` ելենլով տվյալ երկրներ դիվանագիտական փոստի առաքման ժամկետներից:

	2.
	Ընթացիկ իրավիճակը և խնդիրները.

	
	Ներկայումս Հայաստանի Հանրապետության դիվանագիտական ներկայացուցչություն​ներում կամ հյուպատոսական հիմնարկներում անձնագիր տրամադրելու կամ փոխանակելու գործընթացը հստակ չէ, մասնավորապես սահմանված չէ անձնագիր տրամադրելու կամ փոխանակելու դիմումի և անհրաժեշտ փաստաթղթերի շարժը և ժամկետները Հայաստանի Հանրապետության դիվանագիտական ներկայացուցչու​թյուն​ների կամ հյուպատոսական հիմնարկների, ՀՀ ԱԳՆ-ի և ՀՀ ԿԱ ՀՀ ոստիկանության միջև,  ինչպես նաև ՀՀ ԿԱ ՀՀ ոստիկանության կողմից պատրաստ​ված անձնագիրը ՀՀ ԱԳՆ-ին տրամադրելու ժամկետը: 
Սահմանված է, որ Հայաստանի Հանրապետության դիվանագիտական ներկայա​ցուցչու​թյունները կամ հյուպատոսական հիմնարկները անձնագիր տրամադրելու կամ փոխանակելու համար ստացված դիմումը և անհրաժեշտ փաստաթղթերը 60 աշխատանքային օրվա ընթացքում ուղարկում են ՀՀ ԿԱ ՀՀ ոստիկանություն: Փաստաթղթեր ուղարկելու համար սահմանված ժամկետը չափազանց երկար է, բացի այդ` նշված փաստաթղթերը պետք է ՀՀ ԿԱ ՀՀ ոստիկանություն ներկայացվեն ՀՀ ԱԳՆ-ի միջոցով: 



	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում:



	4.
	Կարգավորման նպատակը և բնույթը.

	
	Առաջարկվող որոշման նախագիծը նպատակ ունի կանոնակարգել և հստակեցնել Հայաստանի Հանրապետության դիվանագիտական ներկայացուցչություններում կամ հյուպատոսական հիմնարկներում անձնագիր տրամադրելու կամ փոխանակելու գործընթացը և ժամկետները: Սահմանվում է անձնագիր տրամադրելու կամ փոխանակելու դիմումի և անհրաժեշտ փաստաթղթերի ուղարկման շարժը և ժամկետները Հայաստանի Հանրապետության դիվանագիտական ներկայացուցչու​թյուն​ներից կամ հյուպատոսական հիմնարկներից ՀՀ ԱԳՆ, ՀՀ ԱԳՆ-ից ՀՀ ԿԱ ՀՀ ոստիկանություն, ՀՀ ԿԱ ՀՀ ոստիկանության կողմից անձնագրի պատրաստման և ՀՀ ԱԳՆ տրամադրման ժամկետը, ինչպես նաև ՀՀ ԱԳՆ-ից Հայաստանի Հանրապետության դիվանագիտական ներկայացուցչություններ կամ հյուպատոսական հիմնարկներ ուղարկելու ժամկետը:


	5.
	Նախագծի մշակման գործընթացում ներգրավված ինստիտուտները և անձիք. 

	
	Նախագիծը մշակվել է Հայաստանի Հանրապետության կառավարության աշխատակազմի կողմից:


	6.
	Ակնկալվող արդյունքը.

	
	Հայաստանի Հանրապետության դիվանագիտական ներկայացուցչություններում կամ հյուպատոսական հիմնարկներում անձնագիր տրամադրելու կամ փոխանակելու գործընթացի և ժամկետների հստակեցում: 
Հայաստանի Հանրապետության դիվանագիտական ներկայացուցչություններից կամ հյուպատոսական հիմնարկներից ՀՀ ԿԱ ՀՀ ոստիկանություն փաստաթղթերը ուղարկելու ժամկետի կրճատում` 60 աշխատանքային օրվա փոխարեն սահմանվում է 5-15 օր: Գործընթացի բոլոր քայլերի համար ժամկետների սահմանում:

Ընդհանուր գործընթացի համար կսահմանվի 17-27 աշխատանքային օր: 




